
　〈集口至滄洲出小浮橋日汴河一自小墧經歸得城南飲馬池文家集經夏邑至宿遷日白河弘治年閒黃河〉

　〈變遷渦河白河二道上源年久漂塞而徐州獨受其害若自宿遷小河一帶倂賈魯河鴛鴦口文家集壅塞之〉

　〈處逐一挑濬使之䟽通則趍淮之水不止一道而徐州水患可少殺矣廵按劉樂亦以爲言部議言宜塞支河〉

　〈口相黃河水勢向背閘河地勢高下講求䟽濬之法〉

十二月左都御史時源條陳邊務三事實邊軍以禦外侮

蓄馬力以壯軍威明賞罰以勵士氣　上從之

丁亥〈嘉靖六年〉

二月降錦衣百户王邦奇爲鎮撫

　〈時王邦奇巳陞千户遇詔削級邦奇以詔出楊廷和子深怨之及奏復舊職又爲彭澤所抑乃上䟽陳邊事誣〉

　〈澤與廷和請誅此兩人䟽下兵部復上言費宏石瑶俱楊廷和奸黨得奏欲爲彌縫而廷和子兵部主事採　　〉

　〈匿舊牘令前後奏辭皆不得驗彭澤弟彭沖又爲交通議托　上命下惇等獄令廷臣會鞠科臣楊言奏邦奇〉

　〈心懷怨望詬辱大臣　帝怒其爲大臣遊說卽朝中逮繫下鎮撫司鎮遠候仕隆覆邦奇所奏皆虛妄　上謂〉

　〈仕隆徇情曲護制責之以楊惇隱匿卷宗號職編珉楊言輕率妄言調外任邦奇陳言希用降之〉

石瑶致仕以席書爲武英殿大學士卒于京贈太傅謚文

襄○以羅欽順爲禮部尙書不至○南京禮部尙書邵寶

卒贈太子太保謚文莊

　〈寶無錫人質性純懿問學該給孝親睦族獎誨後進應務之才細巨皆適所著有學史𥳑端錄二書廵撫吳廷〉

　〈舉上于朝〉

三月贈死節知府宋以方光祿卿廕一子

　〈初宸濠有反狀瑞州知府宋以方繕集民兵以備濠使至不爲禮徵索皆不應濠中以他事逮繫南昌獄明日〉

--

　〈豪反械以方至舟中以方罵濠不屈赴水死至是廵撫陳洪謨上其事得贈廕〉

四月大學士費宏致仕○以羅欽順爲吏都尙書復不至

○議行馬政時兵部言祖宗制養馬在順天府所屬論地

泒養此外更無別科種馬在應天府所屬論下泒種此外

別無他役如有倒失雖赦不蠲頃者有司怠玩漫不檢覈

或地歸豪右而養馬累干細民或丁多逃移而種馬至于

漸耗馬政之廢實由于此宜今順天府屬覈地應天府屬

覈種其地亡馬有者卽以其馬責之佃主其種馬昔有今

亡者俟秋成日以漸買補則數年之後馬可蕃息詔如議

議行

五月京師雨錢

六月總督兩廣軍務都御史姚鏌請討田州叛賊岑猛

　〈按　猛者田州指揮也其先日伯顏以歸降世田州府猛承襲後與思恩州仇殺降爲千户正德中賂瑾得以〉

　〈同知攝州事兵威復振每殘虐鄰君地方擾亂都御史盛應期奏猛反未報姚鏌代之再請得旨乃分兵討之〉

　〈歸順知州岑璋女嫁猛失愛素憾之乃與吾師遹佯以姻故遣兵𦔳猛長子守隘實爲內應吾師因得深入斬〉

　〈其長子邦彥猛急欲逃璋誘走歸德可達安南再圖興復猛卒從之至歸德璋用計鳩死之斬其首收所佩邦〉

　〈遣使馳軍門上之猛三子一敗二出亡諸惡目俱被擒斬惟盧蘇王綬未授首捷聞賞功有差已而蘇綬復反〉

　〈藩臬諸司素與鏌沮者因倡言猛未死鏌爲歸德所欺又言猛紏安南入寇干是靖江諸宗空復流言淘海云〉

起新建伯王守仁以兵部尙書總制兩廣及江西湖廣軍

務

